
GrønlandsBANKEN-imi suliffeqarfiup iluani misissuinermik 
suliaqartunut aqutsisussamik 

Ilinnut tunngasut 
Takorloorparput siornatigut suliffigisimasanni allaffissornermik misilittagaqareersutit ilinniakkannillu tunuliaquttat naleqqulluinnartuusoq. Misissuinermut 
pitsaassutsimullu tappissuuvutit, misissuilluarnissamut pikkorissuullutit, suliat ingerlasut suliarisinnaallugit, immikkuualattunik siamasinnerusumillu ineriartor-
titsisinnaallutit. Suleqatitit pingaartippatit ineriartornissaallu pingaartillugu suleqatigiittullu ataatsimut isigalugit. 
 
Bankip pingaartitai illit aamma pingaartitaraatit, tassa tunniusimasut – peqqissaartut – sullitaminnik pingaartitsisut ineriartorusussuseqartullu 
suliffeqarfimmilu pingaartorsiorfiunngitsumi sulinissat nuannaralugu. Immikkoortortaq nutaajusussaariarmat aningaaserivimmi aqutsisut aamma inatsisini 
malitsitsinissamut akisussaasoq suleqatissatillu peqatigalugit ineriartortissavarsi.

Neqeroorutigaarput
aningaaserivimmi ingerlalluartumi atorfik pilerinartoq akissarissaartorlu, inuttut suliatigullu ineriartornissamut periarfissaqarluartoq. Atorfik Nuummiippoq 
suliffeqarfiup iluani misissuineq pillugu immikkoortortami nutaami, naatsorsuutigineqarporlu sulisut katillutik pingasuussasut. Pisortap tullia toqqaannartumik 
qullersarissagit naatsorsuutigaarput bankimilu aqutsisoqatigiinnut ilaassaatit. 

Atugassarititaasut
Sulisitsisut Finansforbundillu akornanni isumaqatigiissut tunngavigalugu atorfinitsitsisoqassaaq. Aningaaserivik inissaateqarpoq Namminersorlutik Oqartussat 
malittarisassaat malillugit attartorneqarsinnaasumik, tassunga aamma ilaapput sulilernermi angalaneq pisattanillu nassiussineq. 

Qinnuteqarneq 
Atorfik pillugu apeqqutissaqaruit pisortap tullia John Jakobsen attavigisinnaavat ugguuna +299 347785 / jj@banken.gl. Qinnuteqarnermi apeqqutinullu tama-
nut tunnganerusunut HR-imi pisortaq Patricia Lund Olsen piaartumik attavigisinnaavat ugguuna +299 347804 / plo@banken.gl.

Tusarfiginissat qilanaaraarput!

Taamaattumik suliffeqarfiup iluani misissuinermut immikkoortortamut nutaamut aqutsisussamik pissarsiorpugut. Misissuinerit pioreersut nakkutigin-
ninnermullu tunngasut ataatsimoortinnissaannut ineriartortinnissaannullu akisussaaffeqalissaatit, tassunga ilaallutik uku: 
 
- Aningaasatigut peqquserluutinik malunnarunnaarsaasoqartarneranut tunngasut 
- Paasissutissat isumannaatsuunissaannik politikkip malinnissaa 
- GDPR
- Outsourcing
- Il.il.

Pitsaassuseq misissuinerlu pingaartitaraagit nunatsinnilu suliffeqarfiit pitsaanersaanni misissugassat qularnaarnissaat ineriartortinnissaallu 
peqataaffigerusuppigit nunatsinnullu iluaqutaallutit?

Aningaasanik niuerfinni nalunaarsukkatut aningaasaqarnermut suliffeqarfittut SIFI-institut-itullu toqqarneqarsimasutut Grønlandsbanken pisussaaffeqar-
poq aningaasaqarnermut immikkut inatsisit eqqortissallugit malissallugillu. Tassungalu atatillugu misissuinernut tunngasut pitsanngorsarusuppagut. 


